
FJÁRMÁLARÁÐUNEYTIÐ 5. maí 2011 

Greiðsluafkoma ríkissjóðs janúar-mars 2011 

Greiðsluuppgjör ríkissjóðs fyrir fyrstu þrjá mánuði ársins 2011 liggur nú fyrir. Handbært 
fé frá rekstri var neikvætt um 3,1 ma.kr. en var neikvætt um 10,3 ma.kr. á sama tímabili 
2010. Tekjur reyndust 1 ma.kr. hærri en í fyrra á meðan að gjöldin drógust saman um 16,2 
ma.kr. milli ára. Þetta er betri niðurstaða en gert var ráð fyrir í áætlunum þar sem gert var 
ráð fyrir að handbært fé frá rekstri yrði neikvætt um 6,5 ma.kr.  

Sjóðstreymi ríkissjóðs janúar-mars 2007-2011 

  Í milljónum króna 

 2007 2008 2009 2010 2011 

Innheimtar tekjur 118 420 128 597 122 177 110 985 112 004 

Greidd gjöld 85 628 91 129 123 232 130 975 114 789 

Tekjujöfnuður 32 792 37 468 -1 055 -19 990 -2 785 

Breyting rekstrartengdra eigna og skulda -2 434  295 -3 823 9 665 - 340 

Handbært fé frá rekstri 30 357 37 763 -4 878 -10 325 -3 125 

Fjármunahreyfingar -32 020 -2 306 4 814 -3 441 -1 713 

Hreinn lánsfjárjöfnuður -1 663 35 457 - 64 -13 766 -4 838 

Afborganir lána -31 921 - 808 -1 339 -71 827 -6 018 

   Innanlands -20 810 - 704 -1 339 -71 827 - 750 

   Erlendis -11 111 - 104 - - -5 268 

Greiðslur til LSR og LH - 990 - 990 - - - 

Lánsfjárjöfnuður, brúttó -34 574 33 659 -1 403 -85 593 -10 856 

Lántökur 43 753 - 322 36 880 44 951 36 125 

   Innanlands 39 362 - 322 30 403 46 918 26 556 

   Erlendis 4 391 - 6 477 -1 967 9 569 

Breyting á handbæru fé 9 180 33 337 35 477 -40 642 25 269 

 

Innheimtar tekjur ríkissjóðs námu 112 ma.kr. á fyrsta fjórðungi ársins og eru það 0,9% 
meiri tekjur en skiluðu sér á sama tíma í fyrra. Innheimtar tekjur voru einnig meiri en 
áætlun fjárlaga gerði ráð fyrir, eða 1,2 ma.kr. meiri, og stafar það einkum af meiri 
innborgunum á fjármagnstekjuskatti en reiknað var með.  

Skatttekjur og tryggingagjöld námu 104,2 ma.kr. samanlagt á fyrstu þremur mánuðum 
ársins sem er 2,1% aukning frá fyrra ári og 0,9% yfir tekjuáætlun fjárlaga. Þar af var 
bókfærður tekjuskattur einstaklinga 23 ma.kr. sem er samdráttur um 2,2% frá sama tíma 
árið 2010 og 0,4% undir tekjuáætlun. Samdráttinn á milli ára má að mestu rekja til flutnings 
á málefnum fatlaðra frá ríki til sveitarfélaga í ársbyrjun. Tekjuskattur lögaðila nam 2,8 
ma.kr. sem er 51 m.kr. samdráttur frá því í fyrra og 421 m.kr. undir áætlun fjárlaga. 
Skýring þessa liggur í breytingum á álagningu fyrri ára, sem gerðar eru af skattyfirvöldum. 
Slíkar breytingar mynda í einhverjum tilfellum inneignir sem greiddar eru út til lögaðila og 

voru þær óvenjumiklar í mars. Innheimtur fjármagnstekjuskattur var 17,3 ma.kr. á fyrstu 
þremur mánuðum ársins sem er töluverð aukning frá sama tíma í fyrra. Fjárlagaáætlunin 
gerði ráð fyrir 13,8 ma.kr. tekjum og er innheimtan því um 3,5 ma.kr. umfram það. 
Innheimta eignarskatta var 1,1 ma.kr. og dróst saman um 9% á milli ára, þar af drógust 
stimpilgjöld saman um 13,5% og erfðafjárskattur um 35%. 

Tekjur ríkissjóðs janúar-mars 2009-2011 

 Milljónir króna  Breyting frá fyrra ári, % 

 2009 2010 2011  2009 2010 2011 

Skatttekjur og tryggingagjöld 106 633 102 038 104 195  -10,8 -4,3 2,1 

Skattar á tekjur og hagnað 54 730 42 419 43 156  0,6 -22,5 1,7 

Tekjuskattur einstaklinga 22 807 23 559 23 042  -1,3 3,3 -2,2 

Tekjuskattur lögaðila 3 798 2 849 2 798  -20,1 -25,0 -1,8 

Skattur á fjármagnstekjur 28 125 16 011 17 316  6,0 -43,1 8,2 

Eignarskattar 1 371 1 182 1 076  -39,8 -13,8 -9,0 

Skattar á vöru og þjónustu 39 314 42 167 41 778  -21,6 7,3 -0,9 

Virðisaukaskattur 28 119 27 657 26 703  -18,4 -1,6 -3,4 

Vörugjöld af ökutækjum  298  289  452  -90,7 -2,8 56,3 

Vörugjöld af bensíni 2 160 2 526 2 541  3,9 17,0 0,6 

Skattar á olíu 1 740 1 714 1 715  -13,3 -1,5 0,1 

Áfengisgjald og tóbaksgjald 2 716 3 116 3 146  -1,0 14,7 0,9 

Aðrir skattar á vöru og þjónustu 4 283 6 865 7 221  -24,7 60,3 5,2 

Tollar og aðflutningsgjöld 1 194 1 479 1 836  -37,2 23,9 24,1 

Aðrir skattar  632 1 017  823  14,6 60,9 -19,2 

Tryggingagjöld 9 391 13 774 15 528  -8,5 46,7 12,7 

Fjárframlög  29  30  132  -64,7 0,5 349,1 

Aðrar tekjur 16 605 8 699 7 600  115,0 -47,6 -12,6 

Sala eigna  259  201  76  - - - 

Tekjur alls 123 527 110 967 112 004  -3,9 -10,2 0,9 

Skattar á vöru og þjónustu námu 41,8 ma.kr. frá janúar til mars sem er 0,9% samdráttur 
frá árinu 2010. Þegar horft er á 4 mánaða meðaltal nemur raunlækkunin 4,3% (sjá mynd). 

Áréttað skal að myndin sýnir ekki þróun undirliggjandi skattstofna heldur tekjur ríkissjóðs á hverjum tíma (umfram 
almenna verðlagshækkun). Skattahækkanir hafa því áhrif á þann feril sem myndin sýnir. 

Innheimta virðisaukaskatts á fyrsta ársfjórðungi nam 26,7 ma.kr. Það er 954 m.kr. lægri 
fjárhæð en á sama tíma í fyrra sem stafar að hluta til af breyttum reglum um greiðslufrest í 
tolli. Greiðendum virðisaukaskatts af innflutningi var í marsmánuði leyft að skipta greiðslu 
hans í tvennt. Kom þá aðeins helmingurinn til greiðslu í mars en hinn helmingur, skatts 
þeirra sem nýttu sér greiðsludreifinguna, kom til greiðslu í apríl. Mismunandi 
greiðslufrestunarheimildir á tímabilinu janúar-mars, annars vegar í fyrra og hins vegar í ár, 
leiddu til þess að heldur lægra hlutfall álagningar kom til innheimtu nú en á sama tíma í 
fyrra. Fyrir utan virðisaukaskatt eru vörugjöld af bensíni og olíu, áfengi og tóbaki stærstu 
liðir óbeinu skattana. Tekjur af bensín- og olíugjaldi voru aðeins meiri en á sama tíma í fyrra 
en þær voru annars vegar 5% og hins vegar 4,4% undir áætlun fjárlaga. Skýrist það af 
minni sölu á bensíni og olíu en gert var ráð fyrir, sem rekja má til mjög mikilla verðhækkana 
á þessum vörum. Þá hafa áfengis- og tóbaksgjald skilað ríkissjóði um 0,9% meiri tekjum en 
á sama tíma í fyrra en þó heldur minni tekjum en reiknað var með. Tekjur af tryggingagjaldi 
voru 15,5 ma.kr. sem er aukning um 12,7% frá sama tíma 2010 og 2,1% yfir áætlun. Aðrar 
tekjur ríkissjóðs (aðrar en skatttekjur, fjárframlög og eignasala) námu 7,6 ma.kr. sem er 
12,6% samdráttur frá sama tíma árið 2010 en 3,4% yfir áætlun fjárlaga. Hér er einkum um 
að ræða vaxtatekjur og tekjur af sölu vöru og þjónustu. Þá voru tekjur af sölu eigna 76 
m.kr. en þær voru 201 m.kr. á sama tíma í fyrra. 

 
Greidd gjöld námu 114,8 ma.kr. og drógust saman um 16,2 ma.kr. frá fyrra ári, eða um 
12,4%. Greidd gjöld voru einnig innan fjárheimilda tímabilsins, um 3 ma.kr. eða 2,5%. 
Útgjöld til málaflokka breyttust mismikið milli ára, en frekari greining á frávikum hvers 
málaflokks er að finna hér að neðan.  

Vaxtagjöld ríkissjóðs drógust saman um 6,8 ma.kr. milli ára og voru jafnframt um 1,3 
ma.kr. innan fjárheimilda ársins. Útgjöld til almennrar opinberrar þjónustu drógust saman 

um 756 m.kr. á milli ára og voru jafnframt 760 m.kr. innan fjárheimilda. Útgjöld til 
almannatrygginga og velferðarmála drógust saman um 2,8 ma.kr. milli ára sem skýrist að 
stærstu leyti með flutningi á málefnum fatlaðra frá ríki til sveitarfélaga.  

Útgjöld til heilbrigðismála stóðu nokkurn veginn í stað milli ára og jafnframt í jafnvægi við 
heimildir. Útgjöld til öldrunarheimila voru 193 m.kr. hærri en á sama tímabili 2010 en á móti 
dragast útgjöld Landspítala saman um 133 m.kr. milli ára sem er í samræmi við það sem 
gert var ráð fyrir. Útgjöld til efnahags- og atvinnumála drógust saman milli ára um 1,4 
ma.kr. þar sem þyngst vegur að útgjöld vegna framkvæmda Vegagerðarinnar voru 1 ma.kr. 
lægri en á sama tímabili 2010. Jafnframt voru útgjöld til þess málaflokks 1,2 ma.kr. innan 
heimilda, en áætlanir höfðu gert ráð fyrir að útgjöld vegna ýmissa framkvæmdaliða t.d. 
Vegagerðarinnar yrðu meiri á fyrstu mánuðum ársins en raunin varð. Útgjöld til menntamála 
voru 1,9 ma.kr. lægri en á sama tímabili í fyrra en voru í samræmi við fjárheimildir 
tímabilsins. Þetta skýrist að mestu með greiddum útgjöldum Lánasjóðs íslenskra 
námsmanna sem voru um 1,7 ma.kr. lægri. Þessi frávik skýrast að mestu með tilflutningi á 
greiðslum innan ársins. Útgjöld til menningar-, íþrótta- og trúmála voru 210 m.kr. lægri en á 
sama tímabili í fyrra og 16 m.kr. lægri en fjárheimildir tímabilsins.  

Útgjöld til löggæslu, réttargæslu og öryggismála drógust saman um 424 m.kr. milli ára en 
voru 122 m.kr. umfram heimildir tímabilsins. Þarna munar langmest um fjárfestingar 
Landhelgissjóðs en á árinu 2010 voru mikil útgjöld vegna kaupa á flugvél fyrir 
Landhelgisgæsluna og nýju varðskipi. Útgjöld til umhverfisverndar eru 55 m.kr. hærri í ár en 
á sama tíma í fyrra en voru 191 m.kr. innan áætlana. Útgjöld til Varnarmála drógust saman 
um 86 m.kr. en voru 86 m.kr. yfir heimildum tímabilsins. Útgjöld til húsnæðis- skipulags- og 
veitumála drógust saman um 43 m.kr. milli ára og voru í samræmi við heimildir tímabilsins. 
Óregluleg útgjöld drógust saman um 1,6 ma.kr. milli ára en voru í samræmi við 
fjárheimildir. Þessi samdráttur skýrist að mestu með útgjöldum vegna Ríkisábyrgða sem eru 
992 m.kr. lægri en í fyrra og að greiddur fjármagnstekjuskattur ríkissjóðs er 572 m.kr. lægri 
en í fyrra.  

Gjöld ríkissjóðs janúar-mars 2009-2011 

 Milljónir króna  Breyting frá fyrra ári, % 

 2009 2010 2011  2010 2011 

Vaxtagreiðslur 14 957 22 155 15 360  48,1 -30,7 

Almenn opinber þjónusta 10 512 11 084 10 327  5,4 -6,8 

Varnarmál  385  452  366  17,4 -19,0 

Löggæsla, réttargæsla og öryggismál 4 034 4 703 4 280  16,6 -9,0 

Efnahags- og atvinnumál 14 858 12 342 10 991  -16,9 -10,9 

Umhverfisvernd  846  795  850  -6,0 6,9 

Húsnæðis- skipulags- og veitumál  40  157  114  292,5 -27,4 

Heilbrigðismál 27 062 27 039 26 803  -0,1 -0,9 

Menningar- íþrótta- og trúmál 4 990 4 394 4 184  -11,9 -4,8 

Menntamál 13 343 14 652 12 707  9,8 -13,3 

Almannatryggingar og velferðarmál 29 454 29 396 26 573  -0,2 -9,6 

Óregluleg útgjöld 2 751 3 805 2 235  38,3 -41,3 

Gjöld alls 123 232 130 975 114 789  6,3 -12,4 
 
 

Lánsfjárjöfnuður ríkissjóðs. Hreinn lánsfjárjöfnuður var neikvæður um 4,8 ma.kr. sem er 
8,9 ma.kr. betri staða en á sama tíma í fyrra. Afborganir af lánum ríkissjóðs námu 6 ma.kr. 
Afborganir innlendra skulda námu 750 m.kr. og erlendra skulda tæplega 5,3 ma.kr. 

Lántökur námu 36,1 ma.kr. Þar af námu innlendar lánahreyfingar 26,6 ma.kr. Gefin voru út 
óverðtryggð ríkisverðbréf fyrir 34,7 ma.kr. en á móti lækkaði stofn ríkisvíxla um 8,1 ma.kr. 
Endurmat gjaldeyrisreikninga nam tæpum 9,6 ma.kr. 

 


